
PENAKSIRAN 
RISIKO DI RUANG 
TERKURUNG: 
SATU KEPERLUAN!



Hasil kajian yang dilaksanakan oleh NIOSH US (Manwaring 
et al. 1990) bagi mengenalpasti faktor risiko berpotensi 
menyebabkan kematian juga ada mendapati ketiadaan  
latihan, tidak ada prosedur bertulis kemasukan ruang 
terkurung dan kelemahan di dalam mengimplementasikan 
prosedur bertulis adalah antara faktor risiko berpotensi.

Terdapat beberapa kajian yang membuktikan bahawa 
walaupun kemalangan di ruang terkurung tidaklah kerap 
berlaku, tetapi apabila ia berlaku biasanya akan melibatkan 
maut, bahkan setiap kemalangan yang berlaku akan 
menyebabkan banyak maut iaitu lebih dari seorang (Rekus 
1994). Kajian NIOSH US juga menunjukkan kemalangan 
maut di ruang terkurung adalah disebabkan pihak majikan 
dan pekerja tidak mengetahui hazard berkaitan kerja-kerja 
di ruang terkurung (Manwaring et al. 1990). Apabila hazard 
tidak diketahui dan dikenalpasti maka tidak akan berlaku 
penilaian dan pengawalan risiko.

Data daripada Jabatan Keselamatan dan Kesihatan Pekerjaan 
(JKKP)  menunjukkan bahawa laporan kemalangan di ruang 
terkurung yang direkodkan, secara puratanya lapan (8) 
orang maut setiap tahun. Jika dikira daripada jumlah semua 
jenis kemalangan maut pekerjaan dalam tempoh empat 
tahun ditempat kerja, ia menyumbang lebih kurang 4%. Jika 
dibandingkan dengan data kemalangan ruang terkurung di 
Amerika Syarikat bagi tempoh yang sama didapati peratus 
kemalangan maut di ruang terkurung di Amerika Syarikat 
hanya menyumbang kira-kira 0.6% daripada keseluruhan 
kemalangan maut pekerjaan. Maka dapat diperhatikan 
bahawa peratus penyumbang kepada kemalangan maut 
ruang terkurung di tempat kerja di Malaysia lebih tinggi 
berbanding Amerika Syarikat. 

Jabatan Keselamatan dan Kesihatan Pekerjaan (JKKP) 
mendefinisikan ruang terkurung sebagai ruang tertutup 
atau separa tertutup pada tekanan atmosfera semasa 
dihuni dan tidak disediakan atau direka bentuk untuk 

digunakan terutamanya sebagai tempat kerja, dan boleh pada 
bila-bila masa mempunyai atmosfera yang mengandungi 
paras bahan cemar yang mungkin memudaratkan, mengalami 
kekurangan atau berlebihan oksigen, atau menyebabkan 
pelingkungan dan mempunyai laluan masuk dan keluar yang 
terhad (JKKP 2010). Melihat kepada definisi ruang terkurung 
ia merupakan salah satu tempat kerja yang berisiko. Risiko 
bekerja di dalam ruang terkurung telah ditulis sejak zaman 
Rom lagi, apabila maharaja Trojan ada menyatakan tentang 
kesalahan semasa hendak membersihkan pembentung, 
yang mana pekerjaan tersebut dikira paling buruk (Thackrah 
1831). Sekiranya kita melihat kes-kes kemalangan di dalam 
ruang terkurung, sudah pasti kebanyakan kes tersebut 
melibatkan maut (Rekus 1994). Punca kes maut tersebut  pula 
kebanyakannya disebabkan oleh atmosfera berhazard (Suruda 
et al. 1993). Antara atmosfera berhazard adalah kekurangan 
dan lebihan oksigen, gas toksik yang melebihi had dedahan 
yang dibenarkan (PEL)  dan gas mudah terbakar melebihi 

had rendah letupan (LEL). 
Persoalannya bagaimana 
atmosfera berhazard ini 
tidak dapat dikawal dengan 
sebaiknya? Ini adalah isu yang 
perlu dijawab oleh orang yang 
bertanggungjawab di dalam 
memastikan keselamatan 
dan kesihatan di tempat kerja 
dengan membangunkan 
penaksiran risiko di ruang 
terkurung.

Merujuk kepada keperluan tataamalan industri bekerja 
selamat di dalam ruang terkurung 2010, majikan adalah 
bertanggungjawab menjalankan penaksiran risiko sebelum 
menjalankan kerja yang melibatkan kemasukan ke dalam 
ruang terkurung.

Penaksiran risiko di ruang terkurung yang hendak 
dilaksanakan termasuklah keadaan ruang terkurung, 
pengenalpastian hazard, kaedah sebenar yang dipilih dan 
rancangan yang dicadangkan dan prosedur kecemasan 
dan menyelamat. 

Semasa melaksanakan penaksiran risiko di ruang terkurung 
antara faktor yang perlu dipertimbangkan ialah bilangan 
orang yang menghuni ruang terkurung, bilangan orang 
yang dikehendaki berada di luar ruang terkurung untuk 
menyenggarakan kelengkapan yang perlu untuk tugas 
bagi memastikan komunikasi dan pemerhatian secukupnya 
ke atas orang di dalam ruang terkurung dan menjalankan 
prosedur menyelamat yang betul, tempoh penghunian, 
tahap kesihatan dan latihan bagi orang yang terlibat 
dalam kerja ruang terkurung, arahan yang mencukupi 
untuk orang tersebut dalam mana-mana prosedur kerja 
yang dikehendaki, terutamanya bagi kerja yang tidak 
biasa dijalankan termasuklah penggunaan kelengkapan 
perlindungan diri yang diperlukan. 

Jadual1.0 menunjukkan contoh borang penaksiran risiko 
yang boleh digunakan untuk laporan. Semoga penaksiran 
risiko ruang terkurung atau confined space risk assessment 
(CSRA) ini mampu mencegah terjadinya kemalangan maut 
di ruang terkurung!

SAMPLE RISK ASSESSMENT FORM

PART 1   The work to be undertaken:

PART 2   The range of possible work methods which could be used:

PART 3   The hazards present:

Estimated level of risk

1 2 3 4 5

LOW HIGH

PART 4   Details of the actual method to be used for the particular work:

PART 5   Procedures for emergency and rescue:

Chemical agents:

(a) Combustible gases or vapours

(b) Potentially explosive dusts

(c) Oxygen deficiency or excess

(a) Thermal extremes

(b) Noise

Physical agents:

Method (a)

Method (b)

Method (c)

Method (d)

Penaksiran

risiko

Jadual  1.0

Pada 5 Jun 2018, Ibu Pejabat NIOSH 
Bandar Baru Bangi telah menerima 
Kunjungan Rasmi daripada YB 

Menteri Tenaga Manusia yang baharu 
iaitu YB Tuan M. Kulasegaran. Turut hadir 
bersama di dalam kunjungan tersebut 
ialah YBhg Datuk Dr. Mohd Ghazali bin 
Abas, Ketua Setiausaha, Kementerian 
Sumber Manusia. Ketibaan rombongan 
tersebut telah disambut oleh Pengarah 
Eksekutif NIOSH iaitu Encik Ayop bin 
Salleh dan barisan Pengurusan Tertinggi 
NIOSH. YB Menteri dan YBrs Ketua 
Setiausaha telah diberikan taklimat 
ringkas mengenai peranan dan fungsi 
NIOSH.

Di dalam ucapan YB Menteri pada 
kunjungan kali pertama itu, beliau 
berharap agar jalinan kerjasama di 
antara NIOSH dengan Kementerian 
Sumber Manusia sentiasa utuh. 
Beliau juga telah membuat lawatan ke 
bahagian Hangar & MTU, Bilik Latihan, 
Makmal Komputer, Dewan Rafflesia, 
Dewan Cempaka serta bahagian-
bahagian yang berada di Ibu Pejabat 
NIOSH. Lawatan singkat YB Menteri 
dan YBrs Ketua Setiausaha pada pagi 
tersebut bertujuan untuk mengetahui 
aktiviti-aktiviti yang dijalankan oleh 
NIOSH dan dapat mengenali NIOSH 
dengan lebih dekat lagi. YB Menteri 
juga berharap agar dapat berkunjung 
lagi ke Ibu Pejabat NIOSH Bandar Baru 
Bangi pada masa-masa akan datang. 

KUnJUnGAn RASMI 
YB MEnTERI TEnAGA 
MAnUSIA KE nIOSh

PROGRAM IhYA’ 
RAMADhAn (1439h) 2018

Kelab Kebajikan dan Sukan Institut 
(KKSI) telah menganjurkan Program 
Ihya’ Ramadhan 1439H pada hari 

Jumaat bersamaan 8 Jun 2018. Di antara 
pengisian Program Ihya’ Ramadhan pada 
tahun ini adalah Majlis Khatam Al-Quran, 
Ceramah Agama, Pembukaan Kaunter 
Zakat, Pengagihan Bubur Lambuk serta 
Pemberian Zakat kepada kakitangan Ibu 
Pejabat NIOSH Bandar Baru Bangi.

Di samping itu juga, Pihak Pengurusan 
NIOSH telah berbesar hati untuk 
memberikan sumbangan berupa wang 
tunai kepada tujuh keluarga waris 
kakitangan NIOSH yang telah meninggal 
dunia. Kelab Kebajikan dan Sukan Institut 
(KKSI) juga turut melancarkan Tabung 
Derma kepada waris kakitangan yang 
telah meninggal dunia bagi bersama-sama 
membantu waris kakitangan tersebut dan 
memberikan peluang kepada kakitangan 
NIOSH untuk membuat amal kebajikan 
dan bersedekah di bulan yang mulia.

Pada 28 Jun 2018, NIOSH telah 
menganjurkan Mesyuarat Agung 
Tahunan (Annual General 
Meeting, AGM) kali yang ke-25 

bertempat di Dewan Rafflesia, Menara 
NIOSH, Bandar Baru Bangi, Selangor. 
Majlis tersebut telah berjalan lancar 
dengan kehadiran ahli-ahli NIOSH yang 
berstatus aktif bagi memilih Ahli Lembaga 
Pengarah NIOSH yang baharu bagi sesi 
2018/2019. Mesyuarat Agung Tahunan 
ini turut dihadiri oleh Pengerusi NIOSH, 
YBhg Tan Sri Datuk Seri Lee Lam Thye, 
Ahli Lembaga Pengarah NIOSH sesi 
2017/2018 dan ahli-ahli NIOSH yang 
mewakili syarikat dan ahli persendirian.

Ahli Lembaga Pengarah NIOSH bagi sesi 
2018/2019 yang baharu dilantik di dalam 
AGM kali yang ke-25 adalah seperti 
berikut:
1. Prof. Dr. Ismail Bin Bahari 
2. Prof. Dr. Tan Guat Lin, Everlyn 
3. Dr. Nur Dalilah Binti Dahlan 
4. Prof. Dr. Abu Hasan Bin Samad 
5. Ir. Fuad Bin Abas 

Tahniah dan syabas 
diucapkan kepada barisan 
Ahli Lembaga Pengarah 
NIOSH bagi sesi 2018/2019 
yang baharu. Semoga dapat 
memberikan perkhidmatan 
yang lebih cemerlang di dalam 
membantu dan menyumbang 
usaha bagi pembangunan 
Keselamatan dan Kesihatan 
Pekerjaan (KKP) di Malaysia.

Majlis Rumah Terbuka 
Hari Raya Aidilfitri NIOSH 
2018 juga turut diadakan 
pada hari yang sama selepas berakhirnya 
Mesyuarat Agong Tahunan tersebut. Majlis 
yang bermula pada jam 12.00 tengahari 
itu diadakan di Dewan Cempaka, Menara 
NIOSH Bandar Baru Bangi. Majlis Rumah 
Terbuka Hari Raya Aidilfitri NIOSH 2018 
adalah merupakan acara tahunan yang 
diadakan bagi melahirkan rasa kesyukuran, 
berkongsi kegembiraan dan pada masa 
yang sama ianya dapat mengeratkan 
hubungan silaturahim di antara warga 
NIOSH dan juga para pelanggan yang 
hadir. Di samping itu juga, NIOSH berharap 

dengan adanya majlis seumpama ini ianya 
dapat meraikan dan menghargai para 
pelanggan NIOSH yang telah banyak 
menyumbang dan menyokong kepada 
amalan Keselamatan dan Kesihatan 
Pekerjaan (KKP) di Malaysia secara amnya. 
Pelbagai juadah telah disajikan kepada 
para tetamu yang hadir dan dihiburkan 
dengan nyanyian lagu-lagu raya oleh 
kumpulan band yang telah dijemput bagi 
menyerikan majlis pada petang itu. Pihak 
NIOSH sekali lagi mengucapkan Selamat 
Hari Raya Aidilfitri dan Maaf Zahir Batin 
kepada semua para pelanggan NIOSH.

MESYUARAT AGUnG TAhUnAn 
(ANNUAL GENERAL MEETING) 
KALI KE-25 DAn MAJLIS 
RUMAh TERBUKA hARI RAYA 
AIDILfITRI nIOSh 2018

